
Федасеенка Уладзімір Канстанцінавіч

Нарадзіўся 22.04.1926 г. у пасёлку Бор Жлобінскага раёна Гомельскай вобласці ў сялянскай сям'і.Удзельнічаў у партызанскім руху на Гомельшчыне (1942-1943). Быў паранены. Скончыў Гомельскі рачны тэхнікум (1946), Рэспубліканскую партыйную школу пры ЦК КПБ (1950). Быў інструктарам Гомельскага абкама камсамола (1946-1948), ЦК ЛКСМБ (1950-1951). У 1951-1967 гг. працаваў на розных пасадах у газеце «Піянер Беларусі», часопісе «Сельская гаспадарка Беларусі», «Настаўніцкай газеце», рэдактарам выдавецтва «Беларусь», у 1969-1979 гг. - старшым інспектарам Упраўлення кніжнага гандлю Дзяржкамітэта СМ БССР па друку, загадчыкам аддзела ў газеце «Літаратура і мастацтва», старшым рэдактарам у рэдакцыі часопіса «Беларусь». Апошнія гады перад выхадам на пенсію працаваў ва Упраўленні кніжнага гандлю Дзярждруку БССР, займаўся журналістыкай. Сябра СП СССР з 1972 г.

Мае франтавыя і працоўныя узнагароды: кавалер ордэна Чырвонай Зоркі, ордэна Айчыннай вайны І ступені, узнагароджаны медалём Францыска Скарыны.
Літаратурную працу пачаў у 1951 годзе. Аўтар раманаў «Дубовая Града» (1965), «Віхры на скрыжаваннях» (1970) і «Пасля смерчу» (1975).

